

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծարագրերի իրականացման համար հատկացված և օբյեկտներով չբաշխված միջոցների հաշվին կատարել վերաբաշխում՝ 30,241.7 հազար դրամ գումարի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով, որն ուղղվելու է ՀՀ Շիրակի մարզի Կապսի միջնակարգ դպրոցի և ՀՀ Տավուշի մարզի Կիրանցի հիմնական դպրոցի նոր «Մոդուլային» տիպի շենքերի կառուցման աշխատանքների ծավալների ավելացմանը։
Վերոնշյալ ծախսերի կատարման համար նվազեցվում է ՀՀ 2024 թվականի պետական բյուջեի 1236 ծրագրի 32003 միջոցառմամբ նախատեսված և օբյեկտներով չբաշխված գումարի մի մաստ, որի հետագայում ամբողջական կամ մասնակի վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
ՀՀ Շիրակի մարզի Կապսի միջնակարգ դպրոցի համար ՀՀ քաղաքաշինության կոմիտեի պատվիրատվությամբ կառուցվում է նոր «Մոդուլային» տիպի շենք։ Դպրոցի նոր շենքը կառուցվում է ՀՀ պետական բյուջեի միջոցներով իրականացվող Փոքրաքանակ երեխաներով համալրված հանրակրթական դպրոցների և կրթահամալիրների մոդուլային շենքերի կառուցման ծրագրի շրջանակներում։ Շենքը տիպարային է՝ 7 դասասենյակով, 100 աշակերտի համար (ներկայումս դպրոցում սովորում է 59 աշակերտ)։ ՀՀ մարզերում կրթական որակյալ ծառայութունների հասանելիության ապահովման ծրագրի շրջանակներում նախատեսվում է ձևավորել կլաստեր Կապսի դպրոցի կենտրոնով՝ վերջինիս միավորելով Ջրաձորի միջնակարգ դպրոցը: Ջրաձորի դպրոցում ներկայումս սովորում է 23 աշակերտ: Այսինքն, ձևավորվող կլաստերի ներկայիս շահառուների թիվը 82 է: Շենքի կառուցման աշխատանքները մեկնարկել են 2021թ.-ի հոկտեմբերին և ներկայումս ավարտական փուլում են։ Կառուցման աշխատանքների ընդհանուր արժեքը կազմում է 747,832.8 հազար դրամ, որից՝ կապալային աշխատանքների մասով՝ 713,681.6 հազար դրամ, տեխնիկական հսկողության ծառայության մասով՝ 30,074.5 հազար դրամ և հեղինակային հսկողության ծառայության մասով՝ 4,076.8 հազար դրամ: Նշված արժեքի մեջ հաշվի է առնված նաև ավարտական աշխատանքների փաստացի ծավալների ճշգրտումը, որի արդյունքում կապալային աշխատանքների համար «Ինտերեվրոս-Արգոս» ՍՊԸ-ի հետ 15.04.2021 թ. կնքված N ՀՀՔԿԲՄԱՇՁԲ-21/1-2 գնման պայմանագրի գինը կավելանա 10,380.8 հազար դրամով։ Արդյունքում, պայմանագրի գնի ընդհանուր ավելացումը կկազմի 99,681.6 հազար դրամ կամ պայմանագևրի գնի 16.23%, որը չի գերազանցում ՀՀ կառավարության 2021 թվականի հուլիսի 15–ի N 1135-Ա որոշման 1–ին կետով թույլատրված սահմանաչափը (20%)։ Դպրոցի նոր շենքը կահավորելու նպատակով՝ ՀՀ ԿԳՄՍ նախարարության պատվիրատվությամբ արդեն իսկ ձեռք է բերվել գույքի մեծ մասը, իսկ մնացած մասը ձեռք կբերվի մինչև տարեվերջ:
ՀՀ Տավուշի մարզի Կիրանցի հիմնական դպրոցի համար ՀՀ քաղաքաշինության կոմիտեի պատվիրատվությամբ կառուցվում է նոր «Մոդուլային» տիպի շենք։ Դպրոցի նոր շենքը կառուցվում է ՀՀ պետական բյուջեի միջոցներով իրականացվող Փոքրաքանակ երեխաներով համալրված հանրակրթական դպրոցների և կրթահամալիրների մոդուլային շենքերի կառուցման ծրագրի շրջանակներում։ Շենքը տիպարային է՝ 7 դասասենյակով, 100 աշակերտի համար (ներկայումս դպրոցում սովորում է 33 աշակերտ)։ Շենքի կառուցման աշխատանքները մեկնարկել են 2021թ.-ի վերջին և ներկայումս ավարտական փուլում են։ Կառուցման աշխատանքների ընդհանուր արժեքը կազմում է 737,144.3 հազար դրամ, որից՝ կապալային աշխատանքների մասով՝ 723,739.4 հազար դրամ, տեխնիկական հսկողության ծառայության մասով՝ 9,384.9 հազար դրամ և հեղինակային հսկողության ծառայության մասով՝ 4,020.0 հազար դրամ: Նշված արժեքի մեջ հաշվի է առնված նաև ավարտական աշխատանքների փաստացի ծավալների ճշգրտումը, որի արդյունքում կապալային աշխատանքների համար «Ինտերեվրոս-Արգոս» ՍՊԸ-ի հետ 20.07.2021 թ. կնքված N ՀՀՔԿ-ԲՄԱՇՁԲ-20/9-3 գնման պայմանագրի գինը կավելանա մոտ 19,860.9 հազար դրամով։ Արդյունքում, պայմանագրի գնի ընդհանուր ավելացումը կկազմի 108,727.4 հազար դրամ կամ պայմանագևրի գնի 17.77%, որը չի գերազանցում ՀՀ կառավարության 2021 թվականի հուլիսի 15–ի N 1135-Ա որոշման 1–ին կետով թույլատրված սահմանաչափը (20%)։ Նշեմ նաև, որ դպրոցի նոր շենքը կահավորելու նպատակով՝ ՀՀ ԿԳՄՍ նախարարության պատվիրատվությամբ գույքի մի մասն արդեն ձեռք է բերվել, իսկ մյուս մասը կմատակարարվի մինչև տարեվերջ։
[bookmark: _GoBack]Այսպիսով, սույն Նախագծով նախատեսվում է 30,241.7 հազար դրամ գումար հատկացնել ՀՀ քաղաքաշինության կոմիտեին՝ Կապսի միջնակարգ դպրոցի և Կիրանցի հիմնական դպրոցի «Մոդուլային» տիպի նոր շենքի կառուցման ավարտական աշխատանքների համար։

Կարգավորման նպատակը և բնույթը. 
	Որոշման նախագծի ընդունմամբ կապահովվեն ՀՀ Շիրակի մարզի Կապսի միջնակարգ դպրոցի և ՀՀ Տավուշի մարզի Կիրանցի հիմնական դպրոցի նոր «Մոդուլային» տիպի շենքի կառուցման ավարտական աշխատանքները:
 
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



